
കവളപ്പാറെ ഗ്രന്ഥവരി

(തുടർച്ച) 

സ്ഥാനങ്ങൾ;- മുകളൂര് ദേശത്ത് ൫൦ നായരും അവിടെത്തന്നെ ചിറ്റഴി പാറക്കാട്ടുദേശത്തു ചിറ്റഴി അച്ഛനും പാറയ്ക്കാട്ട് ഒരു വീടും ഉണ്ട്. അവിടെ കൂലിചേവുകക്കാരേ ഉള്ളു: മറ്റൊന്നുമില്ല. കൊച്ചിശ്ശീമയിൽ കൊണ്ടയൂരു ദേശത്ത് എട്ടു തറവാട്ടുകാരും, ആ ശാഖയിൽത്തന്നെ വരവൂരു പുലക്കാട്ടുകൂടി എട്ടു തറവാട്ടുകാരും, കിഴക്കെ അയിരനാട്ടിൽ ഇരിങ്കൂറ്റൂരുദേശത്ത് എട്ടു തറവാട്ടുകാരും കവളപ്പാറെ ഒന്നു കുറെ ആയിരത്തിലേയ്ക്കു ചേർന്നതാകുന്നു. നമ്മുടെ നാട്ടിൽ താമൂരിപ്പാടു തമ്പുരാന്റെ ചേരിക്കല്ലിന്മേലേക്കു ജന്മം വാങ്ങിയ ഉഭയം ഉണ്ട്. കിഴക്കേ കോവിലകത്തേക്കും ജന്മം ഉണ്ട്. പെരുമ്പടപ്പുരാജ്യത്തും തരൂരുനാട്ടിലേക്കും വള്ളുവനാട്ടുകരക്കും എഴുന്നള്ളിയിരിക്കുന്നടത്തേക്കു ചെല്ലണം. മറ്റു നാടുവാഴികളുടെ അടുക്കലേക്കു ചെല്ലുകയില്ല. (ഈ നാട്ടിൽ ഒരുത്തനെ കൊല്ലേണമെങ്കിൽ നാം കല്പിച്ചു കൊല്ലും. നമ്മുടെ ഭവനത്തിൽ മത്സ്യമാംസം മര്യാദയില്ല. ചങ്ങാതക്കാർക്ക് അനുഭവം കൊടുത്തിരിക്കുന്നതിന്റെയും ചങ്ങാതം വരേണ്ടതിന്റെയും വിവരം നഭാവു വന്നതിന്റെ ശേഷം ഒന്നും കിട്ടീട്ടില്ല. ചങ്ങാതം നെല്ല് ഇന്നപ്പോൾ വെച്ചു എന്നും ഇന്നപ്രകാരം എന്നു ഉള്ള ഗ്രന്ഥവരി പോയി.)

